
REPUBLIKA E SHQIPËRISË 

 KOMISIONI I PROKURIMIT PUBLIK 

 

Nr.1643/7 prot.                      Datë 13/10/2021 

 

                          

   

V E N D I M 

Nr.   758/2021 

 

 

Komisioni i Prokurimit Publik, i përbërë nga: 

 

Fiorent Zguro             Nënkryetar 

Kreshnik Ternova Anëtar 

Anila Malaj  Anëtar 

 

Në mbledhjen e datës 13.10.2021 shqyrtoi ankesën me: 

 

Objekt: Shfuqizimi i vendimit tё Komisionit të Vlerësimit të Ofertave 

për kualifikimin e ofertës të paraqitur nga operatori ekonomik 

“Adel CO” SHPK, në procedurën e prokurimit “Procedurë e 

Hapur e Thjeshtuar”, me Nr. REF-99959-07-02-2021, me 

objekt: “Blerje dokumentacioni për Bashkinë Tiranë”, me fond 

limit 2.333.125 lekë pa TVSH zhvilluar me datë 05.08.2021 

nga autoriteti kontraktor Bashkia Tiranë. 

 

Ankimues:   Operatori ekonomik “Kristalina KH” SHPK 

    Adresa: Rruga “Lord Bajron”, Laprakë, Tiranë 

 

Autoriteti Kontraktor: Bashkia Tiranë 

Adresa: Bulevardi “Dëshmorët e Kombit”, Tiranë 

 

Subjekte të interesuar: Operatori ekonomik “Adel CO” SHPK 

Adresa: Rruga “Muhamet Gjollesha”, tek Zogu i Zi, Tiranë 

 

Baza Ligjore:  Ligji  nr. 162/2020 “Për Prokurimin Publik”, neni 24 e vijues 

Vendimi i Komisionit të Prokurimit Publik nr. 596/2018, datë 

12.09.2018 “Për miratimin e rregullave “Për Organizimin dhe 

Funksionimin e Komisionit të Prokurimit Publik”, Vendim i 

Komisionit të Prokurimit Publik nr. 500/2020 datë 5.11.2020 

“Rregullore për Marrjen e Masave Organizative për Ushtrimin 

e Veprimtarisë së Institucionit të Komisionit të Prokurimit 

Publik gjatë gjendjes së pandemisë së shkaktuar nga COVID -

19”. 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me 

shkrim e pretendimet e ankimuesit, dhe pasi diskutoi çështjen në tërësi, 

 

 

V ë r e n: 

 

I 

 

Vlerësimi paraprak 

 

I.1. Vlera limit e përllogaritur për procedurën e prokurimit objekt ankimi është nën kufirin e 

ulët monetar, ndaj shqyrtimi dhe vendimmarrja do të bëhet nga 3 anëtarë, në përputhje me 

pikën 1, të nenit 30 të ligjit nr. 162/2020 “Për prokurimin publik” dhe Rregullat e Prokurimit 

Publik. 

 

I.2. Operatori ekonomik ka prima facie interes në këtë procedurë prokurimi dhe për këtë 

arsye legjitimohet për të paraqitur ankesë në lidhje me të. 
 

I.3. Operatori ekonomik ankimues ka paraqitur ankesë pranë autoritetit kontraktor dhe  

njëherazi pranë Komisionit të Prokurimit Publik, në përputhje me kërkesat e përcaktuara në 

ligjin nr. 162/2020 “Për prokurimin publik”. 

 

I.4. Ankimuesi nuk ka respektuar afatet ligjore të paraqitjes së ankesës pranë autoritetit 

kontraktor dhe Komisionit të Prokurimit Publik. 

 

II 

 

Rrethanat e çështjes 

 

II.1. Në datën 05.07.2021 është publikuar në Sistemin e Prokurimeve Elektronike procedura e 

prokurimit “Procedurë e Hapur e Thjeshtuar”, me Nr. REF-99959-07-02-2021, me objekt: 

“Blerje dokumentacioni për Bashkinë Tiranë”, me fond limit 2.333.125 lekë pa TVSH 

zhvilluar me datë 05.08.2021 nga autoriteti kontraktor Bashkia Tiranë.  

  

II.2. Në datën 25.08.2021, autoriteti kontraktor ka njoftuar operatorët ekonomikë pjesëmarrës 

me anë të sistemit të prokurimeve elektronike (S.P.E.), mbi rezultatet e vlerësimit të 

Komisionit të Vlerësimit të Ofertave si vijon: 

 

“Adel CO” SHPK        1.537.165 lekë  kualifikuar 

“Kristalina KH” SHPK   1627.000 lekë   kualifikuar 

“Inpress” SHPK    1.679.100 lekë  kualifikuar 

“Onufri”  SHPK       1.799.750 lekë  kualifikuar 

“Albdesign PSP” SHPK   1.846.625 lekë  kualifikuar 

 

II.3. Në datën 31.08.2021 autoriteti kontraktor ka publikuar njoftimin e fituesit në SPE, me 

fitues shoqërinë “Adel CO” SHPK. 

 

II.4. Referuar materialeve të fashikullit të shqyrtimit administrativ rezulton se në datën 

01.09.2021 operatori ekonomik ankimues “Kristalina KH” SHPK ka paraqitur ankesë pranë 

autoritetit kontraktor dhe pranë Komisionit të Prokurimit Publik, duke kundërshtuar vendimin 

e KVO-së mbi kualifikimin e ofertës së paraqitur nga operatori ekonomik “Adel CO” SHPK  

në  procedurën e prokurimit. 

 

II.5. Në përputhje me nenin 112 “Veprimet paraprake” të Ligjit nr.162/2020 “Për Prokurimin 

Publik”, Komisioni i Prokurimit Publik me marrjen e ankesës, e publikoi atë në bazën e të 

dhënave të tij, e cila përmban të dhëna për: a) ankimuesin, adresën dhe NUIS-in; b) të dhëna 

të plota për procedurën e prokurimit (objekt, numër reference, fond limit, datën e zhvillimit të 

procedurës), si dhe është publikuar formulari i publikimit nr. prot 1643/2, datë 02.09.2021 

lidhur me  kriteret e kualifikimit për të cilat ankimuesi “Kristalina KH” SHPK, ka ngritur 

pretendime për sa i përket ofertës së shoqërisë “Adel CO” SHPK.  

 

II.6. Në datë 13.09.2021, operatori ekonomik “Adel CO” SHPK paraqiti pranë Komisionit të 

Prokurimit Publik shkresën nr. 75 prot, datë 06.09.2021 “Formulari i paraqitjes së 

argumentave nga operatoët ekonomikë të interesuar pranë autoritetit / entit kontraktor dhe 

Komisionit të Prokurimit Publik” argumentat e tij lidhur me pretendimet e operatorit ekonomi 

ankimues “Kristalina KH” SHPK. 

 

II.7. Në datën 14.09.2021 nëpërmjet shkresës nr.1643/4 prot., me objekt: “Mbi detyrimin e 

autoritetit kontraktor për dhënie informacioni KPP-së lidhur me ankesën e operatorit 

ekonomik “Kristalina KH”, Komisioni i Prokurimit Publik  i ka kërkuar autoritetit 

kontraktor, që të dërgojë informacion lidhur me procedurën objekt ankimimi, si dhe vënien 

në dijeni lidhur me vendimin e marrë për ankesën e paraqitur, në përputhje me përcaktimet e 

nenit 114 të ligjit nr.162/2020 “Për Prokurimin Publik”. 

 

II.8. Me shkresën nr. 33309/12 prot, datë 13.09.2021, protokolluar me tonën me nr. 1643/5 

prot, datë 16.09.2021, autoriteti kontraktor informon se, pasi ka marrë në shqyrtim 

pretendimet e ankimuesit dhe argumentet e paraqitura nga  shoqëria “Adel CO” SHPK më 

datë 06.09.2021, ka vënë në dijeni Komisionin e Prokurimit Publik, ankimuesin dhe subjektin 

e interesuar “Adel CO” SHPK, lidhur me trajtimin e ankesës të paraqitur nga operatorit 

ekonomik “Kristalina KH” SHPK për procedurën e mësipërme të prokurimit. 

 

II.9. Në datën 22.09.2021 është protokolluar në Komisionin e Prokurimit Publik me nr. 

1643/6 prot., shkresa e autoritetit kontraktor nr. 35393/1 prot, datë 22.09.2021 me objekt: 

“Dërgim informacioni lidhur me ankesën e operatorit ekonomik “Kristalina KH’ SHPK” 

bashkëngjitur informacioni dhe dokumentacioni lidhur me zhvillimin e procedurës së 

prokurimit dhe trajtimin e ankesës. 

   

III 

 

Komisioni i Prokurimit Publik 

 

pas shqyrtimit të ankesës, dokumentacionit bashkëngjitur saj, si dhe informacionit të 

autoritetit kontraktor 

 

Arsyeton 

 

III.1. Lidhur me pretendimin e operatorit ekonomik ankimues “Kristalina KH’ SHPK, se: 

“Pretendimet tona lidhur me paligjshmëri në procesin e vlerësimit të ofertave në këtë 

procedurë prokurimi lidhen me faktin se KVO nuk ka vlerësuar ofertat e operatorëve me 

objektivitet dhe aspak në përputhje me përcaktimet që parashikon pika 7 e Kapacitetit Teknik, 

pasi në këtë kriter pavarësisht se është parashikuar që operatorët për plotësimin e kriterit të 

pikës 7 të kapacitetit teknik “... duhet të vetëdeklarojnë mjetet dhe pajisjet që disponojnë në 

formularin përmbledhës të vetëdeklarimit”, por përpara se të vijmë tek deklarata autoriteti 

kontraktor ka kërkuar që operatorët ekonomikë të disponojnë makineri të shoqëruara me 

dokumentacionin përkatës  “... fatura tatimore ose zhdoganimin. Për makineritë me qira 

duhet të paraqitet kontrata e qirasë e lidhur para noterit, me afat për të gjithë periudhën e 

realizimit të kontratës objekt prokurimi, e shoqëruar me dokumentacion që vërteton 

pronësinë e qiradhënësin (fatura tatimore ose zhdoganimi ”. 

Duke qënë të bindur që OE Adel Co shpk nuk i disponon makineritë dhe pajisjet e kërkuara 

në pikën 7 të kapacitetit teknik, pasi po për të njëjtat kritere është skualifikuar dhe në 

procedurat e tjera ku ka qënë pjesëmarës, pretendojmë se KVO nuk ka zbatuar drejt kërkesat 

e përcaktuara për kualifikim, pasi OE Adel Co shpk nuk disponon dokumentacion që të 

provojë se ka në dispozicion Makineri 50x70 4C+llak (ose format më të madh). Nga të 

dhënat që disponojmë në si operator ekonomik dhe informacioni i mbledhur nga Buletinet e 

Prokurimeve Publike të publikuara ndër vite nga APP-ja, por dhe nga informacionet e 

siguruara nga vendimet e Komisionit të Prokurimit Publik, rezulton se: 

Për plotësimin e kriterit të kërkuar për Makineri 50x70 4C+llak (ose format më të madh) 

Adel co shpk ka paraqitur Kontratë Qiraje, lidhur pranë një noteri publik, me objekt: 

“Dhënie me qira Makinë shtypi me format 50 x 70 5 ngjyrëshe, bashkëlidhur dhe akti i 

çdoganimit (në të cilën nuk specifikohet lloji i makinës, por e shkruar me dorë 70 x 100 5 

color). Në dokumentin e zhdoganimit është përcaktuar “makineri printimi së bashku me 

pjesët e saj”. Më poshtë është shkruar nr. i shasisë dhe deklaruesi ka shkruar “ mak, 5 C”, 

për të specifikuar makinën me shkrim dore tek pjesa e deklaratës. 

Lidhur me sa më sipër vetë Komisioni i Prokurimit Publik, me vendimin KPP 426/2018, datë 

25.06.2018, kjo kontratë qiraje e lidhur midis Adel Co shpk dhe qiradhënsit Ilar shpk është 

vlerësuar e pamjaftueshme për të plotësuar kriterin e kërkuar nga vetë AK ne DST-ë. Ndërsa 

në vitin 2019 Adel co shpk ka lidhur një tjetër kontratë qirajë lidhur para një noteri publilt, 

me qiramarës Adel co shpk dhe Qiradhënës Ilar shpk, me objekt dhënie Makinerie shtypi me 

qira me formaat 70 x 100, 5 ngjyrshe + llak. 

Çështja që shtrohet është fakti se ky operator ekonomik jep të dhëna të reme me 

dokumentacionin që paraqet, pasi meqënse kontrata e qirasë nr. 2309 rep dhe nr. 657 kol 

datë 04.05.2018, është cilësuar e pavlefshme nga Komisioni i Prokurimit Publik me vendimin 

KPP 426/2018, datë 25.06.2018, ky operator përdori një tjetër mënyrë për të mashtuar 

autoritetet kontraktor lidhur me disponimin e makinerisë 50x70, 5 color + llak, duke 

paraqitur një tjetër kontratë qiraje me të njëjtin qiradhënës dhe duke cituar dhe cilësuar në 

kontratë sikur qiradhënsi e disponon një makineri të tillë. Kur nga vetë KPP është konstatuar 

se subjekti qiradhënës ILAR shpk nuk disponon akt çdoganimi për një makineri me të dhënat 

e kërkuara nga AK, dhe si të tillë e ka vlerësuar si një dokument të shkruar dhe korrigjuar me 

shkrim dore. 

Pra rrjedhimisht nuk mund të disponojë subjekti Ilar shpk një makineri të tillë në vititn 2019, 

kur me vendimin KPP 426/2018, datë 25.06.2018 është konstatuar se i mungon maknieria e 

shtypit 50 x 70, 5 color + llak. 

Në dijeninë tonë Adel co shpk kontratës së lidhur në 2018 me Ilar shpk i ka ndryshuar vetëm 

faqen e parë dhe gjithë dokumentacioni tjetër është i njëjtë me kontratën e vitit 2018 i cili 

është hedhur poshtë me vendim KPP, Pra është e pamundur që Adel co shpk të disponojë një 

makinë shtypi 50x70 4C + llak. As për vitin 2018, as 2019, as 2020 dhe as në vitin 2021 kjo 

shoqëri nuk mund të vërtetoj me asnjë formë që përcakton ligji në fuqi në Republikën e 

Shqipërisë se disponon dhe as ka disponuar makinë shtypi format 50x70 4C + llak. 

Përsa më sipër kërkojmë skualifikimin e operatorit ekonomik Adel Co shpk nga kjo procedurë 

prokurimi.”, Komisioni i Prokurimit Publik vëren se: 

 

III.1.1. Në shtojcën 7 “Kriteret e veçanta të kualifikimit”, “Kapaciteti teknik” pika 2.3.7 të 

dokumentave të tenderit të modifikuara rezulton se nga ana e autoritetit kontraktor është 

parashikuar si vijon:  

 

7. Operatori ekonomik për realizimin me sukses të kësaj kontrate duhet të disponojë 

makineritë si më poshtë vijon: 

• Makinë 50x70 5C+ llak ( ose format më të madh) 

• Makinë për punim special të kopertinave, rregjistrave,  revistave etj. 

• Set makineri me reliev dhe kuposje 

• Linjë për pregatitje e lastrave (CTP) 

- Për të vërtetuar disponimin e këtyre makinerive operatorët ekonomik duhet të paraqesin 

dokumentacion provues për zotërimin/ posedimin/ disponimin e pajisjeve makinerive të 

shtypshkrimit  sikundër janë fatura tatimore ose zhdoganimi, kontrata blerje, kontrata 

dhurimi, bilance të shoqërive tregëtare  etj.... Për makineritë me qira duhet të paraqitet 

kontrata e qirasë e lidhur para noterit, me afat për të gjithë periudhën e realizimit të 

kontratës objekt prokurimi, e shoqëruar me dokumentacion që vërteton pronësine e 

qiradhënësit (fatura tatimore ose zhdoganimi ose cdo dokumentacion  tjetër provues  për 

zotërimin/ posedimin/ disponimin e  pajisjeve makinerive të shtypshkrimit sikundër janë  

fatura tatimore ose zhdoganimi, kontrata blerje, kontrata dhurimi, bilance  të shoqërive 

tregëtare  etj....). 

Për përmbushjen e këtij kriteri, operatorët ekonomikë duhet të vetëdeklarojnë mjetet dhe 

pajisjet që disponojnë në formularin përmbledhës të vetëdeklarimit. 

Shënim: Ndërsa operatori ekonomik fitues duhet të dorëzojë pranë AK, përpara lidhjes se 

kontratës, të gjithë dokumentacionin provues për vetëdeklarimet në formularin përmbledhës 

të vetëdeklarimit. 

 

III.1.2. Në shtojcën 8 “Formulari përmbledhës i vetëdeklarimit”,  Pjesa III: “Kriteret e 

Përzgjedhjes/Kualifikimit”, gërma B “Për disponimin e punonjësve dhe makinerive të 

nevojshme (nëse kërkohen)”, të dokumenteve të procedurës së prokurimit objekt ankimi, 

përcaktohet si më poshtë: 

          Shtojca 8. 

(Shtojcë për tu paraqitur nga operatori ekonomik) 

FORMULARI PËRMBLEDHËS I VETËDEKLARIMIT 

I.Unë i nënshkruari ______________  në cilësinë e ________________ të operatorit 

ekonomik _____________________ deklaroj nën përgjegjësinë time të plotë që:   

 

Pjesa III Kriteret e Përzgjedhjes/Kualifikimit  

 B: DEKLARATË  

Për disponimin e punonjësve dhe makinerive të nevojshme (nëse kërkohen) 

Deklarata Përgjigje 

Në cilësinë e operatorit ekonomik, deklaroj nën 

përgjegjësinë time të vetme se: 

Unë kam punonjësit e nevojshëm si dhe mjetet dhe 

makineritë për ekzekutimin e kontratës, siç 

përcaktohet në dokumentet e tenderit, dhe e 

vërtetoj këtë me dokumentacionin përkatës, të cilin 

do ta paraqes në kopje origjinale ose të noterizuar 

nëse fitoj, ose nëse më kërkohen sqarime nga 

autoriteti/enti kontraktor. 

Punonjës 

Po [   ]   Jo [   ] 

Nëse, po, numri i punonjësve: 

 

Profili i punonjësve 

_________________________________________ 

Makineri e mjete 

Po [   ]   Jo [   ] 

Nëse po, të listohen me të dhënat konkrete:  

 

 

Data e dorëzimit të deklaratës ________________        Vula_________________ 

Emri, Mbiemri, Firma ________________________ 

 

Ju lutemi sigurohuni që: 

- Secili pjesëmarrës i renditur në një bashkim operatorësh ekonomikë të paraqesë një 

Formular të veçantë të Vetëdeklarimit. 

- Në rast se operatori ekonomik ofertues do të mbështetet në kapacitetet e subjekteve të 

tjera, një Formular i veçantë i Vetëdeklarimit duhet të paraqitet edhe nga subjekti 

mbështetës. 

Në çdo rast, autoriteti/enti kontraktor ka të drejtë të kryejë verifikimet e nevojshme për 

vërtetësinë të informacionit të deklaruar nga operatori ekonomik për sa më sipër. 

Shenim: Në çdo rast, përpara se të japë kontratën, autoriteti/enti kontraktor duhet t’i 

kërkojë ofertuesit fitues që të dorëzojë dokumentet provuese për vetëdeklarimet në 

formularin përmbledhës të vetëdeklarimit, si dhe dokumentet e paraqitura si pjesë e ofertës 

në rrugë elektronike. Këto dokumente duhet të paraqiten në origjinal ose në kopje të 

njësuara me origjinalin.  

III.1.3. Nga shqyrtimi i ofertës së paraqitur nga operatori ekonomik “Adel CO” SHPK, lidhur 

me makineritë objekt-ankimimi, rezulton se është paraqitur dokumentacioni i mëposhtëm:  

   

1. Shtojca 8 “Formular përmbledhës i vetëdeklarimit”, datë 19.07.2021, ku në pjesën III, 

“Kriteret e përzgjedhjes/kualifikimit, pika B “Deklaratë për disponimin e punonjësve 

dhe makinerive” është deklaruar, ndër të tjera,  makinë shtypi 50 x 70 5C + llak. 

2. Kontratë qeraje nr. 6327 rep, datë 04.11.2019, e lidhur midis qeradhënësit shoqërisë 

“Ilar” SHPK dhe qeramarrësit shoqërisë “Adel CO” SHPK, me objekt: “Dhënia me 

qera “Makinë shtypi + llak” Shtypi: 5 ngjyra; Formati: (70x100) cm” me afat 3 (tre) 

vjeçar, shoqëruar me deklaratën doganore të importit të noterizuar (IM 4) datë 

11.02.2000, me përshkrim malli: “Makineri printimi së bashku me pjesët e saj” për 

faturën e importit nr. 4524/99, datë 27.10.1999 dhe me importues shoqërinë “Ilar” 

SHPK, si dhe e shoqëruar me faturën nr. 4524/99, datë 27.10.1999, e përkthyer dhe e 

noterizuar ku përcaktohet së shoqëria “Ilar” SHPK ka blerë nga shoqëria COCI 

Francë, produktin “HEIDELBERG SM 100 5P L, 1999, Numër: 67905, Lloji: SM-

100-5-P-L, Viti: 1999, Ngjyrat: 5, Madhësia: 70 X 100, Seksioni i llakimit: 1/4  5/0”.    

 

III.1.4.  Në nenin 77 të ligjit Nr. 162/2020 “Për Prokurimin Publik”, parashikohet 

shprehimisht se:  

 

1. Autoritetet ose entet kontraktore përcaktojnë kërkesat për kualifikim për operatorët 

ekonomikë bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të 

zbatuar kontratën që do të jepet. Të gjitha kërkesat duhet të kenë lidhje dhe të jenë 

proporcionale me objektin e kontratës. 

2. Për sa i përket përshtatshmërisë për të kryer një veprimtari profesionale, autoritetet ose 

entet kontraktore mund të kërkojnë që operatorët ekonomikë të regjistrohen në një nga 

regjistrat profesionalë ose tregtarë. 

Në procedurat e prokurimit për shërbime, ku është e nevojshme që operatorët ekonomikë të 

kenë një autorizim të veçantë ose të jenë anëtarë të një organizate të veçantë për të kryer 

shërbimin në fjalë në shtetin e tyre të origjinës, autoriteti ose enti kontraktor mund t'u kërkojë 

atyre të vërtetojnë se e kanë këtë autorizim ose anëtarësim. 

3. Në lidhje me situatën ekonomike dhe financiare, autoritetet ose entet kontraktore mund të 

vendosin kërkesa që garantojnë se operatorët ekonomikë kanë kapacitetin e nevojshëm 

ekonomik dhe financiar për të zbatuar kontratën. 

Për këtë qëllim autoritetet ose entet kontraktore mund të kërkojnë në veçanti që operatorët 

ekonomikë të kenë një xhiro vjetore minimale të caktuar. Gjithashtu, autoritetet ose entet 

kontraktore mund të kërkojnë që operatorët ekonomikë të japin informacione në bilancet e 

tyre vjetore që të tregojnë raportet ndërmjet aktivit dhe pasivit. 

Xhiroja vjetore minimale që kërkohet nga operatorët ekonomikë nuk mund të tejkalojë 

dyfishin e vlerës së parashikuar të kontratës. 

Kur një kontratë ndahet në lote, ky nen zbatohet për çdo lot individual. Megjithatë, autoriteti 

ose enti kontraktor mund të përcaktojë xhiron vjetore minimale që u kërkohet operatorëve, 

duke iu referuar grupeve të loteve, në rast se ofertuesi i suksesshëm merr disa lote që duhet të 

zbatohen në të njëjtën kohë. 

Në rastin e kontratave që bazohen në një marrëveshje kuadër, kërkesa për xhiron minimale 

llogaritet mbi bazën e përmasave maksimale të kontratave specifike që do të zbatohen në të 

njëjtën kohë ose, kur përmasat nuk dihen, mbi bazën e vlerës së parashikuar të marrëveshjes 

kuadër. 

4. Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi 

të përshtatshëm cilësie. 

Autoritetet ose entet kontraktore, në veçanti, mund të kërkojnë që operatorët ekonomikë të 

kenë një nivel të mjaftueshëm përvoje që vërtetohet nga referenca të përshtatshme nga 

kontratat e zbatuara në të shkuarën. 

Aftësia profesionale e operatorëve ekonomikë për të ofruar shërbimin, punën, mallin 

vlerësohet në lidhje me aftësitë organizative, reputacionin dhe besueshmërinë, përvojën e 

duhur, si dhe personelin e nevojshëm për të zbatuar kontratën, siç është përshkruar nga 

autoriteti ose enti kontraktor në njoftimin e objektit të kontratës. 

5. Autoritetet ose entet kontraktore përcaktojnë në njoftimin e kontratës ose në ftesën për 

shprehje interesi kriteret e përzgjedhjes, si dhe dokumentet konkrete që duhet të paraqesin 

operatorët ekonomikë për përmbushjen e këtyre kritereve. 

 

III.1.5. Në nenin 92 të ligjit Nr. 162/2020 “Për Prokurimin Publik” parashikohet shprehimisht 

se: 

 

1. Autoriteti ose enti kontraktor, kur e shikon të arsyeshme, u kërkon ofertuesve sqarime për 

ofertat e tyre, për shqyrtimin, vlerësimin dhe krahasimin sa më të drejtë të këtyre ofertave. Pa 

cenuar dispozitat e  parashikuara në këtë ligj, nuk duhet të kërkohet, të ofrohet ose të lejohet 

asnjë ndryshim në përmbajtjen e ofertës, përfshirë ndryshimet në vlerë apo ndryshime që 

synojnë të kthejnë një ofertë të pavlefshme në të vlefshme. 

2. Autoriteti ose enti kontraktor, pavarësisht nga përcaktimi i pikës 1 të këtij neni, duhet të 

korrigjojë vetëm gabimet aritmetike, që zbulohen gjatë shqyrtimit të ofertave. Autoriteti ose 

enti kontraktor njofton menjëherë për këto korrigjime ofertuesin që ka paraqitur ofertën. Kur 

ofertuesi nuk pranon korrigjimin e një gabimi aritmetik, oferta e tij do të skualifikohet. 

3. Autoriteti ose enti kontraktor, në zbatim të pikës 4 të këtij neni, vlerëson një ofertë të 

vlefshme vetëm nëse ajo është në përputhje me të gjitha kërkesat dhe specifikimet e 

përcaktuara në njoftimin e kontratës dhe në dokumentet e tenderit, pa rënë ndesh me 

përcaktimet e nenit 38 të këtij ligji. 

Oferta konsiderohet e vlefshme edhe nëse ajo përmban devijime të vogla, të cilat nuk 

ndryshojnë thelbësisht karakteristikat, kushtet dhe kërkesat e tjera, të përcaktuara në 

dokumentet e tenderit, gabime shtypi, të cilat mund të korrigjohen pa prekur përmbajtjen e 

saj, si edhe ato të lidhura me informacionet që merren lehtësisht nga dokumente faktike, që 

tregojnë gjendjen e operatorit ekonomik në kohën e ofertimit. 

 

III.1.6. Në nenin 40 “Kërkesa të veçanta për kontratat e mallrave” pika 5/ç e VKM-së nr. 

285, datë 19.05.2021 “Për miratimin e rregullave të prokurimit publik”, parashikohet se: 

 

“Për të provuar përshtatshmërinë për të kryer veprimtarinë profesionale, kapacitetet teknike 

dhe profesionale, autoriteti/enti kontraktor kërkon: [...] ç) mjetet dhe pajisjet teknike që ka në 

dispozicion apo që mund t’i vihen në dispozicion operatorit ekonomik për të përmbushur 

kontratën, të nevojshëm për ekzekutimin e objektit të prokurimit.”. 

 

III.1.7. Referuar frymës së legjislacionit për prokurimin publik, vendosja e kritereve të 

veçanta për kualifikim ka si synim kryesor që t’i shërbejë autoritetit kontraktor për njohjen e 

gjendjes dhe kapaciteteve të operatorëve ekonomikë, të cilët, nëpërmjet dokumentacionit të 

paraqitur duhet të vërtetojnë se zotërojnë kualifikimet e nevojshme teknike, profesionale, 

kapacitetet ekonomike, financiare dhe organizative, makineritë, pajisjet e asete të tjera fizike, 

reputacionin dhe besueshmërinë, përvojën e duhur, si dhe personelin e nevojshëm, gjithçka 

në funksion të realizimit me sukses të kontratës.  Në varësi të kontratës dhe volumit të saj 

autoriteti kontraktor përcakton kërkesat e veçanta për kualifikim, të cilat janë të detyrueshme 

për t’u përmbushur nga operatorët ekonomikë pjesëmarrës në procedurat e prokurimit. 

Operatorët Ekonomikë janë të detyruar të përgatisin ofertat, në përputhje me kërkesat e 

përcaktuara në dokumentet e tenderit dhe ofertat që nuk përgatiten në përputhje me këto 

dokumente duhet të refuzohen si të papranueshme.  

 

III.1.8. Nga shqyrtimi i dokumentacionit sa më sipër, të dorëzuar nga operatori ekonomik 

“Adel CO” SHPK, rezulton është paraqitur Shtojca 8 “Formular përmbledhës i 

vetëdeklarimit”, datë 05.08.2021, ku në pjesën III, “Kriteret e përzgjedhjes/kualifikimit”, pika 

B “Deklaratë për disponimin e punonjësve dhe makinerive”,  operatori ekonomik “Adel CO” 

SHPK ka deklaruar, ndër të tjera, se disponon makinë shtypi 50 x 70 5C + llak, duke dorëzuar 

në Sistemin Elektronik të Prokurimit (SPE) edhe dokumentacionin konkret që e vërteton 

disponimin e kësaj pajisje, pra kontratën e qerasë nr. 6327 rep, datë 04.11.2019, deklaratën 

doganore të importit të noterizuar (IM 4) datë 11.02.2000 dhe faturën nr. 4524/99, datë 

27.10.1999, të përkthyer dhe noterizuar.  

 

III.1.9. Në lidhje me pretendimin e ankimuesit se: “... pasi OE Adel Co shpk nuk disponon 

dokumentacion që të provojë se ka në dispozicion Makineri 50x70 4C+llak (ose format më të 

madh). Nga të dhënat që disponojmë në si operator ekonomik dhe informacioni i mbledhur 

nga Buletinet e Prokurimeve Publike të publikuara ndër vite nga APP-ja, por dhe nga 

informacionet e siguruara nga vendimet e Komisionit të Prokurimit Publik, rezulton se: 

Për plotësimin e kriterit të kërkuar për Makineri 50x70 4C+llak (ose format më të madh) 

Adel co shpk ka paraqitur Kontratë Qiraje, lidhur pranë një noteri publik, me objekt: 

“Dhënie me qira Makinë shtypi me format 50 x 70 5 ngjyrëshe, bashkëlidhur dhe akti i 

çdoganimit (në të cilën nuk specifikohet lloji i makinës, por e shkruar me dorë 70 x 100 5 

color). Në dokumentin e zhdoganimit është përcaktuar “makineri printimi së bashku me 

pjesët e saj”. Më poshtë është shkruar nr. i shasisë dhe deklaruesi ka shkruar “ mak, 5 C”, 

për të specifikuar makinën me shkrim dore tek pjesa e deklaratës,” nga verifikimi i kryer 

rezulton se pjesë e kontratës së qerasë nr. 6327 rep, datë 04.11.2019 të vërtetuar nga noteri 

publik me objekt: “Dhënia me qera “Makinë shtypi + llak” Shtypi: 5 ngjyra; Formati: 

(70x100) cm” janë edhe deklarata doganore e importit e datës 11.02.2000 e vërtetuar nga 

noteri publik i cili vërteton se shoqëria qeradhënëse “Ilar” SHPK ka importuar dhe paguar 

detyrimet tatimore për produktin “Makineri printimi së bashku me pjesët e saj” të blera nga 

shoqeria franceze COCI me faturën e importit nr. 4524/99, datë 27.10.1999, si dhe faturën e 

importit nr. 4524/99, datë 27.10.1999 të përkthyer dhe noterizuar dhe të vërtetuar nga noteri 

publik ku pasqyrohet se shoqëria “Ilar” SHPK ka blerë nga shoqëria franceze COCI 

produktin si në vijim: “HEIDELBERG SM 100 5P L, 1999, Numër: 67905, Lloji: SM-100-5-

P-L, Viti: 1999, Ngjyrat: 5, Madhësia: 70 X 100, Seksioni i llakimit: 1/4  5/0.”, duke 

vërtetuar se qeradhënësi “Ilar” SHPK ka në pronësi makinë printimi të markës 

“HEIDELBERG” me përmasa 70 x 100, me 5 ngjyra dhe llak. 

Nga sa më sipër, Komisioni i Prokurimit Publik konstaton se ofertuesi “Adel CO” SHPK ka 

dorëzuar dokumentacionin e kërkuar në kriterin kualifikues të përcaktuar në pikën 2.3.7 të 

Shtojcës 7 të dokumentave të tenderit, ndërsa lidhur me pretendimin e sipërpërmendur të 

ankimuesit gjykon se dokumentacioni i dorëzuar nga shoqëria “Adel CO” SHPK vërteton se 

ky i fundit disponon një makinë shtypi 70 x 100, me 5 ngjyra dhe llak, pasi ky 

dokumentacion pasqyron këtë fakt dhe për më tepër është i përkthyer dhe i noterizuar, duke 

plotësuar kriterin kualifikues të përcaktuar në pikën 2.3.7 të Shtojcës 7 të dokuemntave të 

tenderit. 

 

Përsa më sipër, pretendimi i ankimuesit nuk qëndron. 

 

III.2. Lidhur me pretendimin e operatorit ekonomik ankimues “Kristalina KH” SHPK, se: 

“Jemi të bindur që operatori ekonomik Adel Co shpk nuk ka plotësuar në mënyrën dhe 

formën e kërkuar sipas DT shtojcën 8 Formulari Përmbledhës i Vetdeklarimit dhe atë 

informacion që ka deklaruar në të e ka deklaruar të rremë të pa saktë dhe në mashtrim për 

qëllime kualifikimi. 

Lidhur me këto pretendime të cilat ngrejmë më sipër, kemi konstatuar një fakt i cili ka dalë në 

Bultetinin e Prokurimeve Publike nr. 125, datë 23.08.2021. sipas këtij buletini rezulton se 

operatori Adel Co shpk është skualifikuar nga Drejtoria e Përgjithshme Shërbimeve të 

Transportit Rrugor në procedurën e prokurimit publik me objekt “Blerje Letër dhe Karton 

me logo” me fond limit 10.450.583 lekë pa TVSH dhe që mban nr. REF 97489-06-07-2021, 

me arsyen: “Administratori i shoqërisë Adel Co shpk pas verifikimeve në Ministrinë e 

Drejtësisë rezulton i dënuar për veprën penale ”Dezertim” parashikuar nga neni 33/1 i Kodit 

Penal Ushtarak, ofertuesi nuk ka deklaruar në shtojcën 8 të DT lidhur me veprën penale për 

të cilën rezulton i dënuar”. 

Edhe në procedurën për të cilën po dorëzojmë këtë ankim, operatori Adel Co shpk ka 

dorëzuar formularin sipas shtojës 8, duke mos deklaruar lidhur me dënimin penal të z. A.LL 

në cilësinë e administratorit. 

Në formularin e shtojcës 8 parashikohet se operatori ekonomik duhet të deklarojë dënimin 

penal, pastaj është autoriteti kontraktor ai që verifikon nëse dënimi përfshihet ose jo në rastet 

e parashikuara nga ligji i prokurimit publik dhe përbën ose jo shkak për skualifikimin e 

operatorit ekonomik. 

Ndodhur në këto kushte të deklarimit me të dhëna të rreme të shtojcës 8 nga operatori 

ekonomik Adel Co shpk, është konsumuar nga ky i fundit parashikimi i bërë në nenin 78 pika 

1 / a të ligjit nr. 162/2020, në të cilin përcaktohet se operatori ekonomik përjashtohet nga e 

drejta për të fituar kontrata publike për një periudhë nga 3 muaj deri në 3 vjet për: 

a) keqinformim dhe dorëzim të dokumentave që përmbajnë të dhëna të rreme për qëllime   

kualifikimi. Për sa më sipër kërkojmë skualifikimin e operatorit ekonomik Adel Co shpk dhe 

vijimin e procedurave nga ana juaj me qëllim përjashtimin e këtij subjekti nga përfitimi i 

kontratave publike.”, Komisioni i Prokurimit Publik vëren se: 

 

III.2.1. Në shtojcën 8 “Formulari përmbledhës i vetëdeklarimit”,  Pjesa II: “Shkaqet e 

përjashtimit”, gërma A “Deklaratë për përmbushjen e kritereve të përgjithshme të 

kualifikimit”,  të dokumentave të tenderit të modifikuara, përcaktohet si më poshtë: 

        

          Shtojca 8. 

(Shtojcë për tu paraqitur nga operatori ekonomik) 

FORMULARI PËRMBLEDHËS I VETËDEKLARIMIT 

 I.Unë i nënshkruari ______________  në cilësinë e ________________ të operatorit     

ekonomik _____________________ deklaroj nën përgjegjësinë time të plotë që:   

 

         A. Pjesa I: Informacion në lidhje me Operatorin Ekonomik  

 

Identifikimi Përgjigjja  

Emri i operatorit ekonomik: 

(Ju lutemi renditni të gjithë operatorët 

ekonomikë nëse jeni një BOE. Ju 

lutemi tregoni rolin e operatorit 

ekonomik në BOE 

-------------------------------------------------- 

Numri NIPT/et: ----------------------------------------------------- 

Adresa postare: 

Qyteti / qyteti; Kodi postar 

-------------------------------------------------------- 

Përfaqësuesi (emri): ---------------------------------------------- 

Telefoni: ------------------------------------------------------- 

E-mail: ---------------------------------------------------------

--- 

          Pjesa II: Shkaqet e përjashtimit 

         A:DEKLARATA PËR PËRMBUSHJEN E KRITEREVE TË PËRGJITHSHME TË      

KUALIFIKIMIT 

 

Deklarata Referencat (kur janë të zbatueshme) 

Operatori ekonomik është i 

regjistruar në regjistrin tregtar 

sipas legjislacionit të vendit ku 

ushtron aktivitetin, ose sipas 

legjislacionit tё posaçёm nё 

rastin e një organizate 

jofitimprurëse, ka në fushën e 

veprimtarisë objektin e 

prokurimit, dhe ka statusin aktiv. 

 

Nëse dokumentacioni përkatës është i disponueshëm në 

formë elektronike, ju lutemi tregoni: 

Adresën e ueb-it: [shkruajeni] 

Autoritetin ose organin lëshues: [shkruajeni] 

Lloji i dokumentit: [shkruajeni] 

Operatori ekonomik nuk është 

dënuar për ndonjë nga veprat 

penale të parashikuara në nenin 

76/1 të LPP-së ose ka qenë i 

dënuar dhe ka kaluar një 

periudhë 5-vjeçare nga data e 

ekzekutimit të dënimit, nëse nuk 

është përcaktuar një periudhë 

tjetër nga gjykata, sipas 

parashikimeve të nenit 76 të LPP-

së. 

Nëse dokumentacioni përkatës është i disponueshëm në 

formë elektronike, ju lutemi tregoni: 

Adresën e ueb-it: [shkruajeni] 

Autoritetin ose organin lëshues: [shkruajeni] 

Lloji i dokumentit: [shkruajeni] 

Personi / personat në cilësinë e 

anëtarit të organit administrativ, 

drejtorit ose mbikëqyrësit, si 

aksionar ose si ortak, ka ose fuqi 

përfaqësuese, vendimmarrëse ose 

kontrolluese brenda operatorit 

ekonomik, si më poshtë: 

 

 

 

etj. 

nuk janë të dënuar me vendim 

gjyqësor të formës së prerë për 

ndonjë nga veprat penale të 

përcaktuara në nenin 76/1 të 

LPP-së ose kanë qenë i dënuar 

dhe ka kaluar një periudhë 5-

vjeçare nga data e ekzekutimit të 

dënimit, nëse nuk është 

përcaktuar një periudhë tjetër 

nga gjykata, sipas parashikimeve 

Nëse dokumentacioni përkatës është i disponueshëm në 

formë elektronike, ju lutemi tregoni: 

Adresën e ueb-it: [shkruajeni] 

Autoritetin ose organin lëshues: [shkruajeni] 

Lloji i dokumentit: [shkruajeni]] 

të nenit 76 të LPP-së, etj. 

 

Operatori ekonomik nuk është 

dënuar me vendim gjyqësor të 

formës së prerë për vepra që 

lidhen me veprimtarinë 

profesionale. 

Nëse dokumentacioni përkatës është i disponueshëm në 

formë elektronike, ju lutemi tregoni: 

Adresën e ueb-it: [shkruajeni] 

Autoritetin ose organin lëshues: [shkruajeni] 

Lloji i dokumentit: [shkruajeni] 

Operatori ekonomik nuk është në 

proces falimentimi (statusi aktiv). 

Nëse dokumentacioni përkatës është i disponueshëm në 

formë elektronike, ju lutemi tregoni: 

Adresën e ueb-it: [shkruajeni] 

Autoritetin ose organin lëshues: [shkruajeni] 

Lloji i dokumentit: [shkruajeni] 

Operatori Ekonomik ka paguar të 

gjitha detyrimet për taksat dhe 

kontributet e sigurimeve 

shoqërore, sipas legjislacionit në 

fuqi, ose ndodhet në një nga 

rastet e parashikuara në nenin 

76/2 të LPP-së 

Nëse dokumentacioni përkatës është i disponueshëm në 

formë elektronike, ju lutemi tregoni: 

Adresën e ueb-it: [shkruajeni] 

Autoritetin ose organin lëshues: [shkruajeni] 

Lloji i dokumentit: [shkruajeni] 

Operatori ekonomik ka paguar të 

gjitha detyrimet e energjisë 

elektrike, për të gjitha adresat e 

ushtrimit të aktivitetit, sipas 

legjislacionit përkatës në fuqi. 

Ky informacion kërkohet për 

operatorët ekonomikë, të cilët 

operojnë në territorin e 

Republikës së Shqipërisë. 

Nëse dokumentacioni përkatës është i disponueshëm në 

formë elektronike, ju lutemi tregoni: 

Adresën e ueb-it: [shkruajeni] 

Autoritetin ose organin lëshues: [shkruajeni] 

Lloji i dokumentit: [shkruajeni] 

Operatori ekonomik ushtron 

aktivitetin e tij në zbatimin e 

kërkesave ligjore në fuqi, 

përfshirë legjislacionin mjedisor, 

social dhe të punës. 

Nëse dokumentacioni përkatës është i disponueshëm në 

formë elektronike, ju lutemi tregoni: 

Adresën e ueb-it: [shkruajeni] 

Autoritetin ose organin lëshues: [shkruajeni] 

Lloji i dokumentit: [shkruajeni] 

Operatori ekonomik nuk është në 

listën e operatorëve ekonomikë të 

ndaluar për të fituar kontrata 

publike në përputhje me nenin 78 

të LPP-së. 

Operatori ekonomik nuk ka në 

cilësinë e anëtarit të organit të 

administrimit, drejtues ose 

mbikëqyrës i atij, aksionar ose 

ortak, ose me kompetenca 

përfaqësuese, vendimmarrjeje ose 

kontrolluese brenda tij persona të 

cilët janë /kanë qenë në këtë cilësi 

në një operator ekonomik të 

përjashtuar nga e drejta për të 

përfituar fonde publike, me 

vendim të Agjencisë së 

Prokurimit Publik, gjatë kohës që 

ky vendim është në fuqi. 

 

Nëse dokumentacioni përkatës është i disponueshëm në 

formë elektronike, ju lutemi tregoni: 

Adresën e ueb-it: [shkruajeni] 

Autoritetin ose organin lëshues: [shkruajeni] 

Lloji i dokumentit: [shkruajeni] 

 

 

Data e dorëzimit të deklaratës ________________        Vula_________________ 

Emri, Mbiemri, Firma ________________________ 

 

 

Ju lutemi sigurohuni që: 

- Secili pjesëmarrës i renditur në një bashkim operatorësh ekonomikë të paraqesë një 

Formular të veçantë të Vetëdeklarimit. 

- Në rast se operatori ekonomik ofertues do të mbështetet në kapacitetet e subjekteve të 

tjera, një Formular i veçantë i Vetëdeklarimit duhet të paraqitet edhe nga subjekti 

mbështetës. 

Në çdo rast, autoriteti/enti kontraktor ka të drejtë të kryejë verifikimet e nevojshme për 

vërtetësinë të informacionit të deklaruar nga operatori ekonomik për sa më sipër. 

Shenim: Në çdo rast, përpara se të japë kontratën, autoriteti/enti kontraktor duhet t’i kërkojë 

ofertuesit fitues që të dorëzojë dokumentet provuese për vetëdeklarimet në formularin 

përmbledhës të vetëdeklarimit, si dhe dokumentet e paraqitura si pjesë e ofertës në rrugë 

elektronike. Këto dokumente duhet të paraqiten në origjinal ose në kopje të njësuara me 

origjinalin.  

 

III.2.2. Në shtojcën 7 “Kriteret e përgjithshme të përzgjedhjes/kualifikimit”, pika.1, të 

dokumenteve të procedurës së prokurimit objekt ankimi përcaktohet kriteri si më poshtë: 

 

Ofertuesi deklaron se: 

a) është i regjistruar në regjistrin tregtar sipas legjislacionit të vendit ku ushtron 

aktivitetin, ose sipas legjislacionit tё posaçёm nё rastin e një organizate 

jofitimprurëse, ka në fushën e veprimtarisë objektin e prokurimit, dhe ka statusin 

aktiv; 

b) nuk është në proces falimentimi (status aktiv); 

c) nuk është dënuar për ndonjë vepër penale, në përputhje me nenin 76/1 të LPP-së; 

d) personi (personat) që veprojnë si anëtar i organit administrativ, drejtori ose 

mbikëqyrësi, aksioneri ose ortaku, oseqë ka fuqi përfaqësuese, vendimmarrëse ose 

kontrolluese brenda Operatorit Ekonomik, nuk është i dënuar ose nuk ka qenë i 

dënuar nga një vendimi i gjykatës i formës së prerë për çdo vepër penale, të 

përcaktuar në nenin 76/1 të LPP-së; 

e) nuk është dënuar me vendim gjyqësor të formës së prerë në lidhje me veprimtarinë 

profesionale; 

f) nuk ka pagesa pashlyera të taksave dhe kontributeve të sigurimeve shoqërore, ose 

ndodhet në një prej kushteve të parashikuara në nenin 76/2 të LPP-së; 

g) ka paguar energjinë elektrike dhe plotëson kërkesat që burojnë  nga legjislacioni në 

fuqi. Ky informacion kërkohet për Operatorët Ekonomikë, të cilët operojnë në 

territorin e Republikës së Shqipërisë. 

h) nuk është në kushtet e konfliktit të interesit, sipas legjislacionit në fuqi; 

i) ushtron veprimtarinë në përputhje me legjislacionin përkatës mjedisor, social dhe të 

punës; 

j) ka paraqitur një Ofertë të pavarur, sipas kërkesave të legjislacionit në fuqi; 

k) kryen aktivitetin në përputhje me kërkesat e legjislacionit në fuqi. 

l) nuk ka në cilësinë e anëtarit të organit të administrimit, drejtues ose mbikëqyrës i atij, 

aksionar ose ortak, ose me kompetenca përfaqësuese, vendimmarrjeje ose 

kontrolluese brenda tij persona të cilët janë/kanë qenë në këtë cilësi në një operator 

ekonomik të përjashtuar nga e drejta për të përfituar fonde publike, me vendim të 

Agjencisë së Prokurimit Publik, gjatë kohës që ky vendim është në fuqi. 

 

Nëse gjuha e përdorur në procedurë është gjuha shqipe, atëherë dokumentet e gjuhës së huaj 

duhet të shoqërohen nga një përkthim i noterizuar në shqip. 

Këto kritere duhet të përmbushen me paraqitjen e Formularit Përmbledhës të Vetëdeklarimit 

të operatorit ekonomikt në ditën e hapjes së Ofertës, sipas Shtojcës 8. 

 

Në rast bashkimi  të operatorëve ekonomikë, secili anëtar i grupit duhet të paraqesë 

Vetëdeklarimin e lartpërmendur.  

 

Në rast se operatori ekonomik ofertues do të mbështetet në kapacitetet e subjekteve të tjera, 

Vetdeklarimi i lartpërmendur duhet të paraqitet edhe nga subjekti mbështetës.  

 

Kriteret e Përgjithshme të Pranimit nuk duhet të ndryshohen nga Autoritetet/Entet 

Kontraktore. 

 

Në çdo rast, Autoriteti/Enti Kontraktor ka të drejtë të kryejë verifikimet e nevojshme për 

vërtetësinë e informacionit të deklaruar nga Operatori Ekonomik, për sa më sipër. 

III.2.3. Nga shqyrtimi i ofertës së paraqitur nga operatori ekonomik “Adel CO” SHPK, lidhur 

me përmbushjen e kriterit të sipërpërmendur rezulton se është paraqitur dokumentacioni i 

mëposhtëm: 

 

1. Shtojca 8 “Formular përmbledhës i vetëdeklarimit”, datë 05.08.2021, ku në pjesën II 

“A; DEKLARATA PËR PËRMBUSHJEN E KRITEREVE TË PËRGJITHSHME TË 

KUALIFIKIMIT” ku është deklaruar se: “Administratori z. K. A, i biri i Sh dhe M nuk 

është dënuar me vendim gjyqësor të formës së prerë për ndonjë nga veprat penale të 

përcaktuara në nenin 76/1 të LPP-së ose kanë qenë i dënuar dhe ka kaluar një 

periudhë 5-vjeçare nga data e ekzekutimit të dënimit, nëse nuk është përcaktuar një 

periudhë tjetër nga gjykata, sipas parashikimeve të nenit 76 të LPP-së, etj.”, 

shoqëruar me kartën e identitetit të administratorit z. K. A me numër personal: 

I91115070I. 

2. Vërtetim i Gjendjes Gjyqësore nr. 30 kërkese, datë 02.08.2021, lëshuar nga Drejtoria 

e Përgjithshme e Burgjeve, ku vërtetohet se z. K. A, i biri i Sh dhe M, me numër 

personal: I91115070I është i pa dënuar. 

3. Ekstraktin Historik i Rregjistrit Tregtar për të Dhënat e Subjektit “Adel CO” SHPK, 

datë 30.07.2021. 

4. Ekstraktin i Rregjistrit Tregtar për të Dhënat e Subjektit “Adel CO” SHPK, datë 

30.07.2021. 

 

III.2.4. Në nenin 76  “Kriteret detyruese për skualifikim” të ligjit nr. 162/2020 “Për 

Prokurimin Publik”  parashikohet shprehimisht se: 

 

1. Çdo operator ekonomik që është ose ka qenë i dënuar me vendim gjyqësor të formës së 

prerë për ndonjë nga veprat penale të përmendura në këtë pikë, skualifikohet nga procedurat 

e prokurimit publik për një periudhë 5-vjeçare nga data e ekzekutimit të dënimit, nëse nuk 

është përcaktuar një periudhë tjetër nga gjykata. Ky skualifikim bëhet për veprat penale të 

mëposhtme: 

a) pjesëmarrje në grup të strukturuar kriminal, organizatë kriminale, bandë e 

armatosur, organizatë terroriste, sipas përcaktimeve të legjislacionit në fuqi; 

b) korrupsion sipas përcaktimeve të legjislacionit në fuqi; 

c) mashtrim sipas përcaktimeve të legjislacionit në fuqi; 

d) pastrim parash ose financim të terrorizmit sipas përcaktimeve të legjislacionit në 

fuqi; 

e) vepra me qëllime terroriste ose vepra penale të lidhura me veprimtari terroriste, sipas 

përcaktimeve të legjislacionit në fuqi; 

f) falsifikim; 

g) puna e fëmijëve dhe forma të tjera të trafikimit të qenieve njerëzore sipas 

përcaktimeve të legjislacionit në fuqi. 

Detyrimi për skualifikimin e një operatori ekonomik zbatohet edhe kur personi i dënuar me 

një vendim gjyqësor të formës së prerë është anëtar i një organi administrimi, drejtues ose 

mbikëqyrës i atij, aksionar ose ortak, operatori ekonomik, ose ka kompetenca përfaqësuese, 

vendimmarrjeje ose kontrolluese brenda tij. 

2. Një operator ekonomik skualifikohet nga pjesëmarrja në një procedurë prokurimi kur 

operatori ekonomik ka shkelur detyrimet e tij në lidhje me pagesën e taksave ose kontributeve   

a) operatori ekonomik është në proces gjyqësor dhe nuk ka një vendim gjyqësor ose 

administrativ të formës së prerë, sipas legjislacionit në fuqi; 

b) operatori ekonomik i ka përmbushur detyrimet e tij, duke paguar ose duke lidhur një 

marrëveshje detyruese me qëllim pagimin e detyrimeve tatimore që duhet të paguajë, duke 

përfshirë, aty ku është e zbatueshme, çdo kamatëvonesë ose gjobë. Në çdo rast, marrëveshja 

detyruese me qëllim pagimin e detyrimeve tatimore duhet të jetë e nënshkruar përpara datës 

së shpalljes së procedurës së prokurimit; 

c) operatori ekonomik nuk ka paguar shuma të vogla tatimesh ose kontributesh të sigurimeve 

shoqërore deri në vlerën prej 10 000 lekësh; 

ç) operatori ekonomik është informuar për shumën e saktë që duhet të paguajë pas shkeljes 

së detyrimit të tij për të paguar taksat ose kontributet e sigurimeve shoqërore, në një kohë të 

tillë kur nuk ka pasur mundësi të marrë masat e nevojshme për shlyerjen e tyre, përpara 

skadimit të afatit për dorëzimin e kërkesës për pjesëmarrje/ofertës. 

3. Çdo operator ekonomik skualifikohet nga pjesëmarrja në procedurën e prokurimit nëse 

është në një nga situatat e mëposhtme: 

a) autoriteti ose enti kontraktor provon se ka shkelje të detyrimeve të zbatueshme që lidhen 

me legjislacionin për mbrojtjen nga diskriminimi, legjislacionin mjedisor, social, të punës, në 

fuqi apo me marrëveshjet kolektive dhe aktet e së drejtës ndërkombëtare në lidhje me këto 

fusha, ku Republika e Shqipërisë është palë; 

b) operatori ekonomik ka falimentuar ose është subjekt i procedurave të falimentimit, kur 

asetet e tij administrohen nga një administrator falimentimi ose nga gjykata, kur ekziston një 

marrëveshje me kreditorët, kur veprimtaritë e tij të biznesit janë pezulluar ose ai ndodhet në 

një situatë të ngjashme që ka lindur nga një procedurë e ngjashme në zbatim të legjislacionit 

në fuqi, me përjashtim të rastit të parashikuar në nenin 47, pika 2, shkronja “ç”, të këtij ligji; 

c) operatori ekonomik është shpallur fajtor me vendim gjyqësor të formës së prerë për shkelje 

të rëndë profesionale, për sa kohë që nuk është parashkruar, sipas legjislacionit në fuqi; 

ç) autoriteti ose enti kontraktor provon se operatori ekonomik ka lidhur marrëveshje me 

operatorë ekonomikë të tjerë që kanë si qëllim të shtrembërojnë konkurrencën; 

d) operatori ekonomik ndodhet në kushtet e konfliktit të interesit, sipas parashikimeve të 

legjislacionit në fuqi; 

dh) operatori ekonomik është tërhequr nga nënshkrimi i kontratës në një procedurë 

prokurimi të zhvilluar nga vetë autoriteti ose enti kontraktor. Ky kusht zbatohet brenda një 

viti kalendarik nga tërheqja; 

e) operatori ekonomik ka shfaqur mangësi të rëndësishme apo të vazhdueshme në 

përmbushjen e një kriteri thelbësor të një kontrate të mëparshme me një autoritet ose ent 

kontraktor apo një kontrate koncesionare që ka çuar në përfundimin e kësaj kontrate, për të 

cilën është përjashtuar sipas parashikimeve në shkronjën “b” të pikës 1 të nenit 78 të këtij 

ligji. 

ë) operatori ekonomik ka paraqitur deklarata të rreme në dhënien e informacionit të kërkuar 

për të vërtetuar mungesën e arsyeve për skualifikim ose për plotësimin e kritereve të 

përzgjedhjes, ka fshehur një informacion të tillë ose nuk është në gjendje të dorëzojë 

dokumentet provuese sipas kërkesave të përcaktuara në dokumentet e tenderit; 

f) autoriteti kontraktor ka informacion të provuar se operatori ekonomik ka marrë përsipër të 

ndikojë në mënyrë të gabuar procesin e vendimmarrjes së autoritetit ose entit kontraktor për 

të marrë informacion konfidencial, që mund t'i japë atij avantazh të padrejtë në procedurën e 

prokurimit, ose nga pakujdesia të japë informacione të gabuara që mund të kenë ndikim 

domethënës në vendimet që lidhen me përjashtimin, përzgjedhjen ose prokurimin. 

g) operatori ekonomik ka në cilësinë e anëtarit të organit të administrimit, drejtues ose 

mbikëqyrës i atij, aksionar ose ortak, ose me kompetenca përfaqësuese, vendimmarrjeje ose 

kontrolluese brenda tij persona të cilët janë /kanë qenë në këtë cilësi në një operator 

ekonomik të përjashtuar nga e drejta për të përfituar fonde publike, me vendim të Agjencisë 

së Prokurimit Publik, gjatë kohës që ky vendim është në fuqi. 

4. Në rrethana të jashtëzakonshme, që lidhen me arsye thelbësore të interesit publik, si 

shëndeti publik apo mbrojtja e mjedisit, të konfirmuara nga autoritetet kompetente, autoriteti 

ose enti kontraktor mund të vendosë të mos e skualifikojë operatorin ekonomik, pavarësisht 

parashikimeve të pikës 3 të këtij neni. 

5. Autoriteti ose enti kontraktor skualifikon çdo kandidat ose ofertues, që paraqet të dhëna të 

rreme për qëllime kualifikimi, në çdo kohë, deri në momentin e lidhjes së kontratës dhe 

raporton në Agjencinë e Prokurimit Publik, për qëllimet e parashikuara në nenin 78 të këtij 

ligji. 

6. Operatori ekonomik që ndodhet në një nga kushtet e skualifikimit të parashikuara në këtë 

nen mund të paraqesë prova me qëllim për të vërtetuar se masat e marra prej tij janë të 

mjaftueshme për të treguar besueshmërinë e tij, pavarësisht ekzistencës së kushteve për 

skualifikim. Për këtë qëllim, operatori ekonomik duhet të provojë që ka paguar apo ka marrë 

angazhim të paguajë kompensim për çdo dëm të shkaktuar si pasojë e kryerjes së një vepre 

penale apo shkeljeje ligjore, që ka sqaruar faktet dhe rrethanat në mënyrë gjithëpërfshirëse 

duke bashkëpunuar me autoritetet hetimore dhe që ka marrë masa konkrete organizative dhe 

për personelin të përshtatshme për parandalimin e veprave penale apo shkeljeve të tjera. 

Masat e marra nga operatori ekonomik duhet të vlerësohen duke marrë parasysh rëndësinë 

dhe rrethanat e posaçme të veprës penale apo të shkeljes. Nëse masat e marra konsiderohen 

të pamjaftueshme, operatorit ekonomik i jepen arsyet për një vendim të tillë. 

7. Operatori ekonomik, i përjashtuar me vendim përfundimtar nga pjesëmarrja në procedurat 

e prokurimit apo koncesionit, nuk ka të drejtë të përdorë mundësinë e parashikuar nga pika 6 

e këtij neni gjatë periudhës së përjashtimit të përcaktuar në këtë vendim. 

 

III.2.5. Në nenin 82  “Formulari përmbledhës i vetëdeklarimit” të ligjit nr. 162/2020 “Për 

Prokurimin Publik”  parashikohet:   

 

1. Bashkë me dorëzimin e kërkesave për pjesëmarrje ose të ofertave, autoritetet ose entet 

kontraktore pranojnë si provë paraprake në vend të disa vërtetimeve të lëshuara nga 

autoritetet publike ose palë të treta, formularin përmbledhës të vetëdeklarimit, sipas 

parashikimeve të këtij ligji. Përmbajtja e këtij formulari përcaktohet në rregullat e prokurimit 

publik.  

Kur autoriteti ose enti kontraktor mund t'i marrë dokumentet mbështetëse duke u futur direkt 

në një bazë të aksesueshme të dhënash shtetërore, në formularin përmbledhës të 

vetëdeklarimit përcaktohet edhe informacioni që kërkohet për këtë qëllim, siç është adresa në 

internet e bazës të të dhënave, çdo e dhënë identifikimi dhe, sipas rastit, në deklaratën e 

nevojshme për dhënien e pëlqimit. 

Operatorët ekonomikë mund të përdorin një formular vetëdeklarimi që është përdorur gjatë 

një procedure prokurimi të mëparshme, nëse informacioni që ajo përmban vazhdon të jetë i 

saktë dhe i vlefshëm. 

2. Në çdo kohë gjatë procedurës, autoriteti ose enti kontraktor mund t'u kërkojë ofertuesve 

dhe kandidatëve sqarime dhe dokumente mbështetëse për këto sqarime, kur kjo është e 

nevojshme për të garantuar zbatimin korrekt të procedurës. 

3. Pavarësisht pikës 2 të këtij neni, operatorëve ekonomikë nuk u kërkohet të dorëzojnë 

dokumente mbështetëse kur autoriteti ose enti kontraktor që ka dhënë kontratën ose ka lidhur 

marrëveshjen kuadër i ka këto dokumente. 

4. Në rastin e operatorëve ekonomikë të huaj, dokumentet duhet të paraqiten në formën e 

kërkuar nga legjislacioni në fuqi për njohjen e dokumentacionit. Në raste të dokumenteve që 

nuk lëshohen në vendin e origjinës, ky fakt duhet të provohet prej operatorëve ekonomikë. 

5. Në çdo rast, përpara se të japë kontratën, autoriteti ose enti kontraktor duhet t'i kërkojë 

ofertuesit fitues që të dorëzojë: 

a) dokumentet e paraqitura si pjesë e ofertës në rrugë elektronike, të cilat në kohën e 

dorëzimit pranë autoritetit kontraktor duhet të jenë në origjinal ose kopje të noterizuara të 

tyre; 

b) dokumentet mbështetëse në origjinal ose një kopje të noterizuar të tyre për vetëdeklarimet 

e dhëna. 

Rregulla të posaçme për këtë pikë parashikohen në rregullat e prokurimit publik.”.  

 

III.2.6. Në lidhje me pretendimin e ankimuesit se: “...kemi konstatuar një fakt i cili ka dalë në 

Bultetinin e Prokurimeve Publike nr. 125, datë 23.08.2021. sipas këtij buletini rezulton se 

operatori Adel Co shpk është skualifikuar nga Drejtoria e Përgjithshme Shërbimeve të 

Transportit Rrugor në procedurën e prokurimit publik me objekt “Blerje Letër dhe Karton 



 

 20  

 

me logo” me fond limit 10.450.583 lekë pa TVSH dhe që mban nr. REF 97489-06-07-2021, 

me arsyen: “Administratori i shoqërisë Adel Co shpk pas verifikimeve në Ministrinë e 

Drejtësisë rezulton i dënuar për veprën penale ”Dezertim” parashikuar nga neni 33/1 i Kodit 

Penal Ushtarak, ofertuesi nuk ka deklaruar në shtojcën 8 të DT lidhur me veprën penale për 

të cilën rezulton i dënuar”. 

Edhe në procedurën për të cilën po dorëzojmë këtë ankim, operatori Adel Co shpk ka 

dorëzuar formularin sipas shtojës 8, duke mos deklaruar lidhur me dënimin penal të z. A.LL 

në cilësinë e administratorit.”, Komisioni gjykon se shoqëria “Adel Co” SHPK nuk ndodhet 

në kushtet e parashikuara në nenin 76,  pika 1 të nenin 76 të LPP-së  sipas të cilit: “Çdo 

operator ekonomik që është ose ka qenë i dënuar me vendim gjyqësor të formës së prerë për 

ndonjë nga veprat penale të përmendura në këtë pikë, skualifikohet nga procedurat e 

prokurimit publik për një periudhë 5-vjeçare nga data e ekzekutimit të dënimit, nëse nuk 

është përcaktuar një periudhë tjetër nga gjykata. Ky skualifikim bëhet për veprat penale të 

mëposhtme:a) pjesëmarrje në grup të strukturuar kriminal, organizatë kriminale, bandë e 

armatosur, organizatë terroriste, sipas përcaktimeve të legjislacionit në fuqi;b) korrupsion 

sipas përcaktimeve të legjislacionit në fuqi;c) mashtrim sipas përcaktimeve të legjislacionit 

në fuqi;ç) pastrim parash ose financim të terrorizmit sipas përcaktimeve të legjislacionit në 

fuqi;d) vepra me qëllime terroriste ose vepra penale të lidhura me veprimtari terroriste, sipas 

përcaktimeve të legjislacionit në fuqi;  dh) falsifikim; e) puna e fëmijëve dhe forma të tjera të 

trafikimit të qenieve njerëzore sipas përcaktimeve të legjislacionit në fuqi. Detyrimi për 

skualifikimin e një operatori ekonomik zbatohet edhe kur personi i dënuar me një vendim 

gjyqësor të formës së prerë është anëtar i një organi administrimi, drejtues ose mbikëqyrës i 

atij, aksionar ose ortak, operatori ekonomik, ose ka kompetenca përfaqësuese, 

vendimmarrjeje ose kontrolluese brenda tij”, pasi operatori ekonomik “Adel Co” SHPK ka 

dorëzuar Shtojcën 8 “Formulari  përmbledhës i vetëdeklarimit”, e cila rezulton e firmosur  

nga administratori i  shoqërisë zoti K.A dhe përmban vulën e operatorit ekonomik “Adel Co” 

SHPK. Në pjesën I: “Informacion në lidhje me operatorin ekonomik”,  zoti  K.A, në cilësinë 

e administratorit  të  operatorit ekonomik “Adel Co” SHPK ka identifikuar emrin e operatorit 

ekonomik, numrin e NIPT-it, adresën postare, përfaqësuesin K.A, telefon, e-mail, fakt i cili 

vërtetohet edhe nga ekstraktet e rregjistrit tregtar të datës 30.07.2021, të lëshuarar në mënyrë 

elektronike nga Qendra Kombëtare e Biznesit.  Gjithashtu është paraqitur Vërtetimi i 

Gjendjes Gjyqësore nr. 30 kërkesa, datë 02.08.2021, lëshuar nga Drejtoria e Përgjithshme e 

Burgjeve ku thuhet shprehimisht se:  “Në zbatim të nenit 484 të Kodit të Procedurës  Penale, 

të Republikës së Shqipërisë, nga verifikimet që iu  bënë  shënimeve në regjistrin gjyqësor 

pranë kësaj Ministrie, rezulton se shtetasi (emri, mbiemri) KLITI AVDULLARl 

(AVDULLARl) i biri (e bija) i SHPETlM dhe i MIRADlE lindur më 15/11/1989 në 

POGRADEC, ALB, me  numër  personal I911150700I, është i pa dënuar.” Pra 

dokumentacioni i paraqitur  nga shoqëria “Adel Co” SHPK vërteton, se  administrator i saj 

është z. K. V dhe jo z. A. LL që pretendon ankimuesi dhe për më tepër administratori z. K. V 

rezulton i pa dënuar, sipas vërtetimit të gjendjes gjyqësore të sipërpërmendur dhe të dorëzuar 

në dokumentacionin e ofertës. 

Vendosja e kritereve të kualifikimit kanë si synim kryesor që t’i shërbejnë autoritetit 

kontraktor për njohjen e gjendjes dhe kapaciteteve të operatorëve ekonomikë, të cilët 

nëpërmjet dokumentacionit të paraqitur duhet të vërtetojnë se zotërojnë kualifikimet e 

nevojshme teknike, profesionale, kapacitetet ekonomike, financiare dhe organizative, 

makineritë, pajisjet e asete të tjera fizike, reputacionin dhe besueshmërinë, përvojën e duhur, 

si dhe personelin e nevojshëm, gjithçka në funksion të realizimit me sukses të kontratës. Në 

varësi të kontratës dhe volumit të saj autoriteti kontraktor përcakton kërkesat për kualifikim, 

të cilat janë të detyrueshme për t’u përmbushur nga operatorët ekonomikë pjesëmarrës në 

procedurat e prokurimit. Komisioni i Prokurimit Publik sqaron se është detyrim ligjor i 

subjektit ofertues të provojë me dokumentacion të plotë dhe në përputhje me kërkesat e 

autoritetit kontraktor plotësimin e kritereve të kërkuara në dokumentet e tenderit, pasi ofertat 

që nuk përgatiten në përputhje me këto dokumente duhet të refuzohen si të papranueshme. 

Kriteret kualifikuese të përcaktuara nga autoriteti kontraktor, janë të detyrueshme për t’u 

përmbushur nga të gjithë ofertuesit ekonomikë pjesëmarrës në një procedurë prokurimi.   

Për më tepër,  legjislacioni i prokurimit  publik i njeh të drejtën autoritetit kontraktor të bëjë 

verifikimet përkatëse në institucionet përgjegjëse lidhur me vërtetësinë dhe saktësinë e 

informacionit që përmbajnë dokumentet e paraqitura nga ankimuesi dhe më pas të marrë 

vendim lidhur me to.  

Në këto kushte, Komisioni gjykon se, pretendimi i operatorit ekonomik ankimues për 

skualifikimin e shoqërisë “Adel CO” SHPK nuk qëndron, pasi me dokumentacionin e 

dorëzuar në ofertë konstatohet se administratori i kësaj shoqërie z. K. A nuk është i dënuar 

për vepra penale dhe për më tepër autoriteti kontraktor nuk e ka parë të arsyeshme që ta 

vërtetojë këtë dokumentacion referuar informacionit të dërguar. 

Sa më sipër, pretendimi i operatorit ekonomik  ankimues  nuk qëndron. 

 

Për sa më sipër, në mbështetje të nenit 118 të ligjit nr. 162/2020 “Për Prokurimin Publik” 

Vendimit të Këshillit të Ministrave nr. 261, datë 17.03.2010 “Për përcaktimin e tarifës dhe të 

rregullave për pagimin e saj, në një procedurë ankimimi, pranë Komisionit të Prokurimit 

Publik”, Vendimit të Komisionit të Prokurimit Publik Nr. 596/2018, datë 12.09.2018 “Për 

miratimin e rregullave “Për organizimin dhe funksionimin e Komisionit të Prokurimit 

Publik”, Vendim i Komisionit të Prokurimit Publik nr. 500/2020 datë 5.11.2020 “Rregullore 

për Marrjen e Masave Organizative për Ushtrimin e Veprimtarisë së Institucionit të 

Komisionit të Prokurimit Publik gjatë gjendjes së pandemisë së shkaktuar nga COVID -19”, 

Komisioni i Prokurimit Publik, njëzëri,  

 

Vendos: 

 

1. Të mos pranojë ankesën e operatorit ekonomik “Kristalina KH” SHPK për 

procedurën e prokurimit “Procedurë e Hapur e Thjeshtuar”, me Nr. REF-99959-07-

02-2021, me objekt: “Blerje dokumentacioni për Bashkinë Tiranë”, me fond limit 

2.333.125 lekë pa TVSH zhvilluar me datë 05.08.2021 nga autoriteti kontraktor 

Bashkia Tiranë.   

 

2. Autoriteti kontraktor lejohet të vijojë me hapat e mëtejshëm të procedurës së 

prokurimit. 

3. Ngarkohet zyra e financës të kryejë veprimet përkatëse për derdhjen në Buxhetin e 

Shtetit të tarifës financiare të paguar nga operatori ekonomik “Kristalina KH” SHPK. 

 

4. Kundër këtij vendimi mund të bëhet ankim në Gjykatën Administrative të Apelit. 

 

5. Kopje e këtij vendimi i dërgohet për njoftim Agjencisë së Prokurimit Publik. 

Ky vendim hyn në fuqi menjëherë.  

    

                                        KOMISIONI I PROKURIMIT PUBLIK 

 

                 Anëtar                         Anëtar 

                  Kreshnik Ternova                       Anila Malaj 

 

       Nënkryetar 

      Fiorent Zguro 

